Astudiaeth Achos
Hunangyfeiriodd rhiant at wasanaeth Teuluoedd yn Gyntaf i ofyn am gymorth ar gyfer lles emosiynol ei merch, gan fynegi pryderon ynghylch gorbryder, yr awydd i fod yn berffaith a phroblemau cymdeithasol. Dyrannwyd yr achos imi (Gweithiwr Cymorth i Deuluoedd), a’r Tîm o Amgylch y Teulu (TAF) a chytunwyd ar gynllun cymorth.
Dros nifer o flynyddoedd, cafodd y person ifanc sesiynau uniongyrchol i ystyried ei phrofiadau mewnol a’r heriau yn y cartref a’r ysgol. Yn y sesiynau hyn roedd eiriolaeth yn ystod y cyfarfodydd Tîm o Amgylch y Teulu, gan sicrhau eu bod yn gwrando arni tra eu bod yn ei chefnogi.
Trefnwyd ymgyngoriadau â’n Seicolegydd Clinigol ac ymweliadau ar y cyd yn y cartref. Gwrthodwyd atgyfeiriad niwroamrywiaeth gychwynnol (NG) ym mlwyddyn 9 oherwydd diffyg tystiolaeth yn yr ysgol. Ar sail fy marn broffesiynol, roeddwn i o'r farn ei bod hi’n cuddio ei hanghenion yn yr ysgol. Fe wnes i barhau i weithio’n uniongyrchol, gan annog gweithwyr proffesiynol i chwilio y tu hwnt i’r ymddygiad arwynebol er mwyn deall ei thrafferthion.
Arweiniodd atgyfeiriad at Banel Lles SPACE at therapi teuluol. Derbyniwyd ail atgyfeiriad NG, ac yn dilyn yr asesiad hwn, cafodd ddiagnosis o Awtistiaeth. Roedd cynllun pontio cadarn yn gymorth i bontio o’r coleg i’r brifysgol. Roedd sesiynau uniongyrchol wedi ei helpu i ddeall ei diagnosis, a chafodd ei rhieni Sesiynau 1:1 Early Bird Teens i ddatblygu strategaethau i gefnogi ei hanghenion. Cafodd ei brawd iau ei atgyfeirio at wasanaeth Gofalwyr Ifanc ac wedyn at y gwasanaeth ieuenctid a phrosiect gwaith coed Teuluoedd yn Gyntaf.
Er bod yr achos bellach wedi cau, mae’r person ifanc yn parhau i ddangos diddordeb, gan rannu ei phrofiad er mwyn helpu pobl eraill. Roedd hi’n siaradwr gwadd yn ein cynhadledd ar Niwroamrywiaeth Gychwynnol, gan gymryd rhan yng ngrŵp Small Steps ac yn rhoi cyngor i rieni sy’n delio â’r broses o gael diagnosis.
Ar y diwedd, dywedodd y teulu na fyddai eu merch wedi cael diagnosis na’r cymorth roedd ei angen arni hi i ffynnu heb wasanaeth Teuluoedd yn Gyntaf. Dywedodd fod y gwasanaeth wedi ei helpu i deimlo bod pobl yn gwrando ar ei theimladau ac yn eu derbyn am y tro cyntaf.

